



	
	

	
	

	பக்கம்:விளையாட்டு உலகில் சுவையான சம்பவங்கள்.pdf/76

	
		விக்கிமூலம் இலிருந்து

		


		

		
		

		Jump to navigation
		Jump to search
		இப்பக்கம் சரிபார்க்கப்பட்டது.


விளையாட்டு உலகில் சுவையான சம்பவங்கள்






74








தடங்கல் இன்றி ஓடுவார்கள். அதனால் நிச்சயம் நன்மை பயக்கும்" என்று நினைத்தான். அப்படியே ஓடிக் கொண்டிருந்தான்.

அனுபவப்பட்ட வீரன் அல்லவா அவன்! பண்பட்ட அவன் மனம் எண்ணியது போலவே நடந்தது. உலகப் புகழ்பெற்ற ஒட்டவீரர்களான போலந்து நாட்டின் ஜான்ஸ் குசோசின்கி, பின்லாந்துநாட்டுவீரர்கள். இசோகலோ, மற்றும் விர்டானென் என்பவர்கள் போட்டிபோட்டுக்கொண்டு, முதல் ஒட்டப் பாதையிலேயே ஓடினார்கள்.

அதில் போலந்து நாட்டு வீரர் ஜானஸ் வெற்றி பெற்றார். அதோடுமட்டுமன்றி, 16 ஆண்டுகளாக இருந்த ஒலிம்பிக் சாதனையையும் மாற்றி, புது சாதனையை வரலாற்றில் பொறித்தார்.

எல்லாம் ஓடிமுடிந்த பிறகு, எப்படியும் பத்தாயிரம் மீட்டர் தூரத்தை ஓடிமுடித்துவிட வேண்டும் என்று, கடைசியாக ஓடிவந்த அந்த ஜப்பானிய வீரனை பார்வையாளர்கள் கைதட்டி வரவேற்றனர். பாராட்டினர்.

வழிவிட்ட வள்ளலாக மாறிய, பெயர் தெரியாத அந்த ஜப்பானிய வீரனின் பெருந்தன்மையை இக்கால வீரர்கள் பின்பற்றினால் என்ன? பின்பற்றினால் எத்தனை எத்தனையோ சச்சரவுகளையும் தகராறு களையும் தடுத்து நிறுத்தி, விளையாட்டு உலகத்தை சொர்க்க பூமியாக மாற்றலாம் என்று உங்களுக்கும் இப்படி எண்ணத் தோன்றுகிறது அல்லவா!

